Hierdie
boekie is vol
aktwiteite vir die hele
gesin. Daar is ook vier
dagstukkies met vrae wat
julle saam kan doen. Kom ons
probeer om hierdie Kersfeestyd
die woorde van Kolossense 3:22

te lewe:“Rig julle gedagtes op a—
die dinge wat daarbo is, nie —
op die dinge wat op die

aarde is nie ..”

LEES DIE VERHAAL IN LUKAS 2:1-7 EN MATTEUS 1:18-25

"Moenie Eanﬁ wees e, Maria, want God beugjé enade aan
Jou. {g sal swanger word en ‘n seun in die wereld bn’nﬁ, en
moet Hom die naam Jesus gee” (Lukas 1:20-3)).
vy 9

‘n Engel met die naam Gabriél het aan‘n jong vrou verskyn. Haar
naam was Maria en sy het in Nasaret gebly. Die engel sé vir haar
dat sy’n seun gaan hé. Sy moet hierdie seun Jesus noem. Hy is
die Seun van God! Maria was eers bekommerd, maar omdat sy in
God geglo het, het sy gesé “Ek is tot beskikking van die Here. Laat
met my gebeur wat u gesé het” (Lukas 1:38).

Maria was verloof aan‘n man met die naam Josef. Hulle het
getrou en in Nasaret gewoon. Terwyl Maria nog swanger was het
keiser Augustus gesé dat daar'n volkstelling gehou gaan word.
Almal moes hulle laat inskryf in die stad waaraan hulle behoort.
Josef kom uit die stad van Dawid en moes na Betlehem gaan.

Nasaret en Betlehem is in die land wat nou Israel is. Dit is
ongeveer 105 km van Nasaret na Betlehem en dit sou hulle'n
paar dae gevat het om daar te kom!




Toe Josef en Maria in Betlehem kom was die herberg vol. Hulle
kry toe slaapplek in’n stal. Daardie aand is Jesus gebore. Maria
het Hom in doeke toegedraai en in‘n krip neergelé.

Daar was skaapwagters in die omgewing. Die skaapwagters het
in die nag hulle skape in die oop veld opgepas.'n Engel het aan
hulle verskyn en vertel dat die Verlosser, Christus die Here gebore
is! Skielik was daar‘'n hele groep engele.

Hulle het God 9eprys en geseé: "Eer aan God in die hoogste

hemel, en vrede op aarde vir die mense in wie @ ‘N

welbehae het!" (Lukas 2:H4)

Die skaapwagters het haastig na Betlehem gegaan. Daar

het hulle‘n kindjie gevind wat in doeke toegedraai is en in

‘n krip neergelé is, presies soos die engel hulle vertel het. Die
skaapwagters het almal vertel van wat hulle gesien het en God
geloof en geprys.

Jy het dalk die afgelope paar weke iets gesé soos “Ek hoop ek kry
‘n fiets vir Kersfees!”, of “Ek hoop daar is baie geskenke onder die
boom hierdie jaar!” Dié hoop is nie dieselfde hoop as waarvan die
Bybel praat nie. Die wéreldse hoop is net’n verwagting. Dis iets
waaroor jy onseker is, want jy weet nie of dit regtig gaan gebeur
nie. Op die hoop van Christus kan jy 100% vertrou, dit staan vas
en seker.

"Die flere sal daarom self vir julle *n Teken gee: °n Jong
vrou sal swanger word en 'n seun in die wéreld br/‘nﬂ en
5y sal hom Iﬁwnanue/ noem." (Jesgja TH).

WEET JY HOEKOM HIERDIE CHRISTELIKE HOOP SEKER EN VAS IS?

Want God het reeds die belofte vervul dat Hy sy Seun gestuur
het. Daarom weet ons dat God doen wat Hy belowe vir sy
kinders. Kyk net wat sé Hebreérs 10:23 vir ons: “Laat ons styf
vashou aan die hoop wat ons bely, want God is getrou: Hy doen wat
Hy beloof het!

Jesus Christus, wat ons van die sonde verlos het, is ons hoop. Hy
sal ons van hierdie wéreld verlos wanneer Hy weer kom.

\
DINK: Kan jy aan iemand anders verduidelik wat die verskil

tussen wéreldse hoop en Christelike hoop is?

N
AKTIWITEIT: Waarvoor hoop jy hierdie Kerstyd? Gesels saam

daaroor en teken dan op die bladsy langsaan onder die
boom waarop jy hoop. Dink aan hoe jy hierdie geskenke
kan gebruik om ander van God se hoop te vertel.

\.

BID SAAM: Vra God om julle te help om die Hoop van die

weéreld met almal om julle te deel. )

Vakansies maak mens baie gelukkig. Veral die Desember- .

vakansie: dis‘n heerlike lang vakansie, met tyd vir rus en swem
en dalk gaan julle selfs weg met vakansie! As jy aan Kersfees dink, ¢
dink jy aan geskenke en heerlike etes saam met jou familie. Dis
een groot lekkerte!

"Vind_jou vreugde in die fere, en tty sal jou gee wat, jou
hart Aegeer" Psalm 37:H4). J 7

Maar pasop - hierdie is nie ware vreugde nie. Jou vreugde
moenie afhang van geskenke, vakansies en kuier saam vriende
nie, dit moet van binne kom. Ware vreugde kom van God af. In
Lukas 2:10-12 vertel die engel vir die skaapwagters van Jesus
‘ se geboorte. Die engel sé dat dit groot blydskap vir God se hele
volk gee. Ons kan elke dag hierdie groot blydskap in ons harte
ervaar. Jesus Christus is gebore. Hy het gekom om vir ons sondes
te sterf.

DINK: Hoe dink jy het die skaapwagters gevoel toe die
engel met hulle kom praat het?

GESELS: Wat maak jou gelukkig?
Wat maak jou ongelukkig?

BID SAAM: Bid dat julle as gesin die ware vreugde van God
sal ervaar. Vra die Heilige Gees om julle te lei om hierdie
vreugde ook aan ander oor te dra.

Soms voel die wéreld vir jou deurmekaar. Jy hoor van mense wat
doodgemaak word, oorlog en geweld. Selfs in jou gesin kan dit
deurmekaar voel, as almal stry. Dis wanneer jy begin hoop dat
daar vrede in jou lewe is. Dat alles net rustig kan wees. Sommige
mense doen oefeninge, vat'n lang staptog of 'n vakansie om
hierdie vrede te soek. Maar dis die vrede van die wéreld en hou
nie lank nie! Jy moet die vrede van God in jou hart ervaar.

"Vrede laat ek vir julle na, " vrede gee Ek vir julle. Die
vrede wat £k vir julle gee, i5 nie die soort wat die wéreld
gee nie" (Johannes 4:27).

Vrede is'n gevoel dat jy veilig is, dat alles om jou reg is. Ware
vrede beteken dat jy God vertrou om na jou om te sien. Al voel
die wéreld vir jou deurmekaar en is jy bekommerd, kan jy op die
vrede van die Here vertrou. In Jesaja 9:5 staan daar dat Jesus ons
Vredevors is, Hy het vir ons vrede gebring. Vrede is die wete dat
God ons regverdig gemaak het in Christus. Daar is geen meer
veroordeling nie. Ons ontvang ware geregtigheid.

Wanneer jy die Here in jou lewe het, is alles in plek soos dit hoort.

Die innerlike vrede wat die Here vir ons gee, gee gemoedsrus,
kalmte en rustigheid.

doen om dit te ervaar?

2

DINK: Voel jy hierdie vrede van God in jou lewe? Wat kan jy

GESELS: Waar voel jy vrede? Dink aan 'n plek waar jy
tevrede en rustig voel. Dit is net tydelike vrede, maar dis
die gevoel wat jy elke dag in God moet voel.

J

BID SAAM: Vra God om julle te help om die Hoop van die
weéreld met almal om julle te deel.

J

Hierdie raaisel gaan bietjie breinkrag verg! Die teksvers se letters het geval. Op pad ondertoe het
hulle deurmekaar geraak, maar elkeen het in die regte kolom gebly.
Wenk: Begin met enkel letters, daarna die twee- en drieletterwoorde.

Help! Dié teksvers se woorde het deurmekaar geraak. Kan jy die teksvers ontrafel?

AARDE EN AAN OP IN WIE IN 'N
GOD VREDE HOOGSTE DIE DIE HET!

EER HEMEL, MENSE  WELBEHAE VIR HY

Ons lees baie van die liefde in die Bybel. Dink net aan ons
opdragte om God en ons naaste lief te hé. Die liefde kom van
God af:“Ons het Hom lief, omdat Hy ons eerste liefgehad het”

(1 Johannes 4:19). En ons weet hoe lief God ons het, want ons
lees dit in Johannes 3:16:“God het die wéreld so liefgehad dat Hy
sy enigste Seun gegee het, sodat dié wat in Hom glo, nie verlore sal
gaan nie maar die ewige lewe sal hé.”

Besef jy hoe groot hierdie liefde van die Here is? Dink in hierdie
tyd daaraan dat Jesus Christus vir ons gebore is, dat Hy gesterf
het vir ons, en dat dit alles in liefde is. Jesus Christus is ons
voorbeeld van liefde. Hy wys sy liefde aan ons deur sy lewe vir
ons af te |&. Dis hoe ons mekaar moet liefhé. Ons moet bereid
wees om opofferings vir mekaar te maak.

"enJg moet die flere_jou God liefhé uit_jou hele hart en
uit_jou hele siel en uif jou hele verstand en uif jou hele
kraﬁ" (Markus 12:30).

Jy kan nie jou liefde vir die Here aan- en afskakel nie, dit moet jou
hele wese, jou hele bestaan, jou hele dag, jou hele week, alles

LWatjy doen, beslaan.

DINK SAAM: Hoe kan jy liefde aan ander bewys?

AKTIWITEIT: Dink aan die verskillende maniere waarop
God sy liefde vir jou wys. Dink hoe julle dit kan uitbeeld
en teken dit dan op die bladsy langsaan.

BID SAAM: Dank God vir sy groot liefde vir elkeen van ons.
Vra Hom om jou te help om ander ook so lief te hé.

ST - dd Vs S [ ¢

Woorde is horisontaal, vertikaal en diagonaal in alle rigtings.

Dié woorde se letters het deurmekaar geraak! Ontrafel dit om die
woorde reg te maak.
ERST

RRMIE

00PH

VRDEE

EUVRGDE

EFDELI

GENEL

ALST

BETHELME

Woorde is horisontaal, vertikaal en diagonaal in alle rigtings.

"’\/am/aﬁ i5 daar vir julle in die stad van Dawid die
Verlosser gebore, Christus die Here! En dit is vir julle die
erkentJuﬁe sal *n kindjie vind wat in doeke Toe eé/raa/ %
en inn krip ¢ Skielk was daar saam mef a’?e engel 'n
menigte enﬂe/e uit die hemel wat God prys en 56: ’EZr aan
&oajm die hoogste hemel, en vrede op aarde vir die mence

in wie @ 'n welbehae hetl"

Ons vier Kersfees omdat ons rede het om te vier! Ons vier die
geboorte van ons Verlosser, Jesus Christus.

Al was ons nie daar toe Jesus gebore is nie, lees ons van die
wonderlike gebeurtenis in die Bybel. Omdat ons glo weet ons dat
Jesus vir ons sondes gesterf het en dat Hy weer sal kom. Luister
mooi na die woorde van Hebreérs 11:1“Om te glo, is om seker te
wees van die dinge wat ons hoop, om oortuig te wees van die dinge
wat ons nie sien nie.”

Elke keer as jy iemand hoor “Geseénde Kersfees” sé dink aan die
verhaal van Jesus se geboorte. Die Kersgroet vertel van’n spesiale
gebeurtenis: met die geboorte van Jesus is ons grootste hoop
vervul. Dit is 'n geskenk van genade wat uit die onverdiende
liefde van God kom.

Daarom kan ons in die kerstyd weet dat ons hoop het vir die
toekoms, dat ons vrede in ons harte het, vol vreugde kan wees en
kdat liefde dit alles saambring!

J

